
RAQAMLI IQTISODIYOT 
SHAROITIDA TURIZM 
INDUSTRIYASINING 
RIVOJLANISHI VA ISTIQBOLI

Abdulxakimov Zuxrali Tursunaliyevich
PhD, Namangan muhandislik-texnologiya instituti “Iqtisodiyot” 

Annotatsiya: Maqolada raqamli iqtisodiyot asoslari va turizm industriyasidagi asosiy xususiyatlari o‘rganilgan. Turizm 
va rekreatsiya industriyasida raqamli texnologiyalardan fodalanish, To‘rtinchi sanoat inqilobi yutuqlarini qo‘llash orqali 
“Turizm 4.0” raqamli onlayn-platforma modelini yaratish ilgari surilgan.

Kalit so‘zlar: IT-texnologiya,raqamli platforma, raqamli iqtisodiyot, global axborot-kommunikatsiya texnologiyalari, to‘rtinchi 
sanoat inqilobi,sun’iy ong, robototexnika, internet, robot-avtomobillar, 3D-pechat, nanotexnologii, biotexnologii, noodadiy 
energiya manbalari, “Turizm 4.0”.
Abstract: The article focuses on the foundation of the digital economy and its key features in the tourism industry. Also, 
the application of digital technologies in the tourism and recreation industry, the creation of a digital online platform model 
“Tourism 4.0” with the widespread use of the achievements of the fourth industrial revolution.

Key words: IT-technologies, digital platforms, digital economy, global, information-communication technologies, the fourth 
industrial revolution, artificial intelligence, robotics, internet, automotive robots, 3D printing, nanotechnology, biotech-
nology, unusual sources of energy, Tourism 4.0.
Аннотация: В статье рассматриваются основы цифровой экономики и ее ключевые особенности в индустрии 
туризма. Также использование цифровых технологий в индустрии туризма и отдыха, создание цифровой 
онлайн-платформы модели “Туризм 4.0” с широким использованием достижений четвертой промышленной рево-
люции.

Ключевые слова: IT-технологии, цифровые платформы, цифровая экономика, глобальные, информационно-ком-
муникационные технологии, четвертая промышленная революция, искусственный интеллект, робототехника, 
интернет, автомобильные роботы, 3D-печать, нанотехнологии, биотехнологии, необычные источники энергии, 
туризм 4.0.

K I R I S H
XXI asrda jahon iqtisodiyotining rivojlanishi, undagi bir qator o‘zgarishlar, turli davlatlar o‘rtasidagi munosa-

batlarni taranglashuvi, turli vabolarni (2020-yil boshida dunyo bo‘ylab koronavirusning tarqalishi) tarqalishi o‘z 
navbatida jahon iqtisodiyotining rivojlanishiga o‘z salbiy ta’sirini ko‘rsatdi. Bu muammolarni bartaraf etish uchun 
raqamli platformalar, IT-texnologiyalarni amaliyotda keng qo‘llashga olib kelmoqda.

Boston Consulting Group ma’lumotlariga ko‘ra, raqamli iqtisodiyot jadal rivojlanib bormoqda va 2035 
-yilga borib 16 trln AQSh dollariga yetishi mumkin [5]. Raqamli iqtisodiyotni rivojlantirish dunyo xo‘jaligida dav-
latlar, korxonalar, tashkilotlar hamda yirik birlashmalardan tortib kichik korxonalar o‘rtasidagi raqobatni yanada 
kuchaytirib, yangi davrni boshlab berdi. Iqtisodiyot tarmoqlarini raqamlamlashtirish esa bir qator tashkilot va 
korxonalar biznesini jadal rivojlanishiga olib keldi. Bu raqamli iqtisodiyot tadbirkorlik subyektlariga bir qator 
yengilliklar taqdim etib, dunyo xo‘jaligidagi global miqyosdagi raqamlashtirish jarayoniga bu subyektlarni 
moslashtirib, kelgusidagi faoliyat turlarini aniqlab olishga xizmat qiladi.

A S O S I Y  Q I S M
Keyingi yigirma yilliklarda boshlangan raqamli texnologiyalar ustida olib borilgan tadqiqotlar orqali ularni 

amaliyotga qo‘llash imkoniyatini berdi. Dastlabki tadqiqotlardan biri sifatida Massachuti instituti professori 
N. Negroponte tomonidan olib borilgan [1]. Tadqiqotning asosiy maqsadi an’anaviy va raqamli iqtisodiyotni 
bir-biriga qarama-qarshi qo‘ygan holda axborot-kommunikatsiya texnologiyalar asosida iqtisodiyotni intensiv 

rivojlantirishdan iboratdir. Bunday rivojlanishga erishish uchun dunyo xo‘jaligi o‘z boshidan kechirgan sanoat 
inqilobi yutuqlaridan foydalanish zarur. Raqamli platformalar – bu raqamli iqtisodiyotni rivojlantirishda muhim 
rol o‘ynaydigan yangi biznes model va muqobil rivojlanish markaziga ega bo‘lgan va bozor iqtisodiyotiga mos 
kelauvchi tizimdir [6]. The Center for Global Enterprise ma’lumotlariga ko‘ra, raqamli platformalar quyidagi 
guruhlarga bo‘linadi:

1. Tranzaksion platforma;
2. Innovatsion plaforma;
3. Integratsion platforma;
4. Investitsion platformalar kiradi.
Raqamli iqtisodiyotning asosiy belgilaridan biri esa uchinchi sanoat inqilobidan to‘rtinchi sanoat inqilobiga 

o‘tishni bildiradi. To‘rtinchi sanoat inqolobida sun’iy ong, robotlashtirish, internet, avtomobil-robotlar, 3D pechat, 
nanotexnologiya, biotexnologiya, energiyani noodatiy manbalardan olish kabi yangi innovatsion mahsulot-
lardan keng foydalanish asnosida raqamli texnologiyalardan keng foydalanishga o‘tilmoqda. 

Birinchi sanoat inqilobi 1760–1840-yilarda yuz berdi, bu davrda temir yo‘llar qurilishi, bug‘ dvigatellarini 
ishlab chiqilishi, mexanik ishlab chiqarishni rivojlanganligi bilan ajralib turadi. Ikkinchi sanoat inqilobi XIX asrning 
oxirlaridan boshlanib XX asrning boshlariga to‘g‘ri keladi, ommaviy ishlab chiqarishni rivojlanishi bilan konveyr 
usulidagi ishlab chiqarish rivojlandi. Uchinchi sanoat inqilobi 1960-yillardan boshlandi, unda kompyuterning 
dastlabki variantlari ishlab chiqildi. Yarim o‘tkazgichlar rivojlanishi, yirik EXMlarni paydo bo‘lishi, 70–80-yillarda 
esa personal kompyuterlar va internet setlaridan foydalanila boshlandi [2]. 

Raqamli tizimlarning jadal takomillashishi, o‘z navbatida, to‘rtinchi sanoat inqilobiga zamin hozirladi. Ko‘p 
o‘tmay yangi inqilobning dastlabki namunalari, ya’ni mobil aloqa va mobil internet amaliyotda keng qo‘llanila 
boshladi. 2011-yili Germaniyada bo‘lib o‘tgan Gannover yarmarkasida “4- industriya” atamasi muomulaga kiritildi 
Yangi texnologiyalar taraqqiyoti “aql zavodlari” ga asos soldi [3]. To‘rtinchi sanoat inqilobi o‘z navbatida raqamli 
iqtisodiyotni shakllantirib, kompyuter texnologiyalarini barcha ishlab chiqarish tarmoqlari va iste’molchilar bilan 
o‘zaro bog‘lovchi yagona virtual tizimni yaratadi. Uning shakllanishi asnosida “onlayn-xizmat, mahsulotlar”, 
elektron-to‘lov, elektron tijorat, elektron savdo, internet mahsulot (Iot –Internet of Things), kraudfanding, inter-
net-bank kabilarni rivojlanishiga olib keldi. Yangi raqamli texnologiyalar asosida yangi raqamli platformalarni 
shakllanishi, Big Data texnologiyalarni, neyrosetlarni rivojlanishi (sun’iy ong), aqlli texnologiyalar paydo bo‘lishi 
uchun mustahkam zamin yaratdi. 

“International Data Corporation” tadqiqotlariga ko‘ra, dunyo bo‘yicha raqamli iqtisodiyotning 2019-yilda 
o‘sishi 16,8 %ga yetishi, daromadlari esa 2,1trln.AQSh dollarini tashkil etdi. “Accenture” tadqiqotchilari bashor-
atlariga ko‘ra, 2020-yilda raqamli texnologiyalar TOP–10dagi o‘sish yuqoriligicha saqlanib qoladi va dunyo iqti-
sodiyoti 1,36 trln AQSh dollari daromad ko‘radi. 2020-yilning birinchi choragida dunyo xo‘jaligini qamrab olgan 
“COVID–19” koronavirus pandemiyasi ta’sirida raqamli texnologiyalarni roli yanada oshdi (1-rasm). 

1-rasm: Dunyo xo‘jaligini raqamli iqtisodiyotdan topadigan daromadlari, trln.AQSh dollari1

Iqtisodiyotni raqamli texnologiyalar asosida rivojlantirish ishlab chiqarish, qishloq xo‘jaligi, xizmat ko‘rsatish, 
turizm va rekreatsiya tizimlarida jiddiy tarkibiy o‘zgarishlarga olib keldi. “The Boston Consulting Group” ma’lu-
motlari bo‘yicha 2035-yilga borib raqamli iqtisodiyot yuqori sur’atda rivojlanadi va 16 trln AQSh dollari daromad 
ko‘radi. Dunyo xo‘jaligi yildan-yilga raqamli texnologiyalar asosida qayta qurish jarayonlarini boshdan kechiradi. 

1 Manba: “The Boston Consulting Group” ma’lumotlari asosida muallif tomonidan tayyorlandi.

Xizmat ko‘rsatish sohalarida esa servis modellari, an’anaviy iqtisodiyotdan raqamli iqtisodiyotga o‘tish 
davrida davlat-xususiy sherikchilik shakllarini rivojlanishi asosida sharing-servis xizmatlari shakllandi. Iqti-
sodiyotni raqamli tizimlarga o‘tkazishda dastlab xizmat ko‘rsatish sohalari, ya’ni turizm va rekreatsiya indus-
triyalaridan boshlash maqsadga muvofiqdir. Turizm va rekreatsiya sohalarini raqamlashtirish orqali turist va 
rekreantlarni keng auditoriyasini egallash, xizmat ko‘rsatish sifatini oshirish, global raqamli dunyo iqtisodiyotida 
o‘z o‘rniga ega bo‘lish imkonini beradi.

1-jadval:Turizm sohasida faoliyat ko‘rsatayotgan startaplar2

№ Turizmdagi 
startaplar

Qaysi davlatga 
tegishli Faoliyat turi

1. CamboTicket Kambodja Elektron pochta xizmati, paromlarini onlayn bronlash, avtobus va taksilar 
xizmati, Laos, Tailad,Kambodja, Vetnamda xizmat ko‘rsatadi.

2. Local Alike Tay
Booking.com yangi konsepsiyasini yaratdi, onlayn platforma orqali 
mamlakat aholisiga dunyo turizmi bo‘yicha maslahatlar olib boradi va 
turistik xizmatlar ko‘rsatadi.

3. Tripnparty Fransiya Turli sayohatlar, barcha mamlakatlarda turistik xizmatlar ko‘rsatadi va o‘z 
aholisini yaxshi dam olishini tashkil etadi.

4. Startup 
Weekend Bali Bali

Turizm sohasida dam olishni mazmunli tashkil etish uchun yangi g‘oyalar 
beradi. Mobil ilovalar orqali gid, xaydovchi xizmatlarini ko‘rsatadi.Mahalliy 
fermerlar mahsulotini sotuvini yo‘lga qo‘ygan. 

Shuningdek, Janubiy Osiyo mamlakatlari turizm industriyasini raqamlashtirish sohasida ijobiy natijalarga 
erishdi. 2018-yilda Shri Lanka mamlakat turizm yo‘nalishlarida ommaviy raqamli texnologiyalarni qo‘llashni 
boshladi. Buning natijasida mamlakatga qo‘shimcha 2,5 million turistni jalb etishga erishdi. Indonezitsiyada 
esa xalqaro darajadagi “Airbnb” bronlashtirish tizimini joriy etdi. Dunyo bo‘yicha bugunki kunda o‘ndan ortiq 
texnologik startaplar turizm sohasida faoliyat ko‘rsatib turibdi (1-jadval). 

2-rasm: “Turizm 4.0” raqamli platforma modeli3

2 Manba: Богомазова И. В, Аноприева Е. В, Климова Т. Б. Цифровая экономика в индустрии туризма и гостеприимства: 
тенденции и перспетивы. Сервис в России и за рубежом. 2019 г, №3,38 с.

3 Manba: Богомазова И. В, Аноприева Е. В, Климова Т. Б. Цифровая экономика в индустрии туризма и гостеприимства: 
тенденции и перспетивы. Сервис в России и за рубежом. 2019 г, №3,38 с

Google statistikasi bo‘yicha sayohatlarni rejalashtirilayotgan paytda yoki dam olish mavsumi boshlanish 
davrlarida 400 dan ortiq internetda qidiruv ishlari olib boriladi. Barcha turist boradigan mamlakat yoki mintaqani 
onlayn ko‘rib, tanishib keyin tashrif buyurishi odatiy holatga aylanib bormoqda. Shu sababli raqamli platafor-
malarni o‘rni ko‘tarilib bormoqda.75% sayohatchilar o‘zlarini sayohatlarini virtual olam orqali amalga oshirib 
keyin borishadi va bu esa turizmda onlayn-xizmatlar turlarining ko‘payishiga sabab bo‘ladi. Mobil ilovalar, plan-
shet va internet xizmatlari ta’sirida turizm industriyasida global o‘zgarishlar davri kelganligini anglatmoqda.

YA K U N I Y  Q I S M
Yuqoridagilardan kelib chiqqan holda shuni aytish mumkinki, bir qator rivojlangan mamlakatlarni turizm 

sohasidagi raqamlashtirish tajribalarini o‘rgangan holda O‘zbekiston Respublikasida turizm industriyasida 
“Turizm 4.0” raqamli platforma modelini yaratish lozim bo‘ladi (2-rasm).

“Turizm 4.0” raqamli platforma modeli rivojlantirish uchun quyidagi vazifalarni amalga oshirish lozim bo‘ladi. 
■ Barcha subyektlarni avtomatlashtirish;
■ Internet tezligini respublika bo‘ylab ko‘tarish;
■ Turistik mahsulotlar va xizmatlarning hayotiylik siklini uzaytirish;
■ Turistik mahsulotlar va xizmatlarni virtual tizimda faoliyatini yo‘lga qo‘yish;
■ Har bir hududning virtual-raqamli-reklama platformalarini yaratish zarur. 
Turizm industriyasida kichik va o‘rta biznes rivojlantirishda ulkan raqamli iqtisodiyot salohiyati mavjud. 

Uning uchun har bir turistiik subyektning texnologik va moliyaviy imkoniyatlari hisobga olingan holda raqam-
lashtirish zarur.

Xulosa sifatida shuni aytish mumkinki yaqin kelajakda yirik turistik korxona, tashkilotlar va hududlarni turis- 
tik salohiyatini aks ettiruvchi onlayn platformalar yaratilishi kutilmoqda. Raqamli turizm bilan bog‘liq bo‘lgan 
obyektlarni yangicha biznes modellari yaratilishi bilan sohaga innovatsiyalarni jadal kirib keladi. Yangicha 
o‘zgarishlarni qabul qilar ekanmiz, turizm bozori uchun virtual olamdagi kurashlarni avj olishini va raqobatbar-
dosh onlayn platformalar o‘rtasidagi yangicha munosabatlar o‘rtalishini ta’lab etadi. Turistik kompaniya bunday 
raqamli iqtisodiyotni qabul qiladi yoki ular o‘z faoliyatini to‘xtatadi.

